
 

 
 

ŠEFU ODJELJENJA ZA OBRAZOVANJE 

 

 

PREDMET: Dostavljanje teza na odobravanje 

 

 

 

 

 Radna grupa za izradu nacrta pravilnika o sastavu i radu Komisije matičara u sastavu:  

Slavoljub Bašić, koordinator, 

Siniša Ravlić, član i  

Hajrudin Zahirović, član, 

 je,na osnovu instrukcije šefa Odjeljenja  za obrazovanje, pripremila teze koje predstavljaju osnovna 

opredjeljenja te ih dostavljaju na odobravanje, i to:    

 

 

Na osnovu člana 10. Odluke o proceduri izrade nacrta zakona i drugih propisa („Službeni glasnik 

Brčko distrikta BiH“, broj 39/07), na prijedlog Radne grupe, šef Odjeljenja za obrazovanje  

 

ODOBRAVA 

TEZE ZA IZRADU NACRTA PRAVILNIKA O SASTAVU I RADU KOMISIJE MATIČARA 

 

1. Komisija matičara vrši pripremne radnje za osnivanje visokoškolske ustanove. 

2. Komisija matičara broji pet članova. 

3. Članovi komisije matičara su iz reda redovnih profesora, zavisno od prirode studija, odnosno 

studijskog programa. 

4. Stručne i administrativne poslove Komisije obavlja sekretar Komisije, čiji je profil zanimanja 

diplomirani pravnik. 

5.  Akt o imenovanju Komisije mora sadržavati, pored zadataka Komisije utvrĎenih članom 27. 

stav (2) Zakona o visokom obrazovanju u Brčko distriktu Bosne i Hercegovine („Službeni 

glasnik Brčko distrikta BiH“, broj 30/09), i naziv visokoškolske ustanove kojа se osniva, rok za 

podnošenje izvještaja, prestanak rada Komisije i sredstva za rad Komisije koje je dužan 

obezbijediti osnivač. 

6. Komisija radi u sjednicama, a prvu sjednicu saziva najstariji član i rukovodi sjednicom do 

izbora predsjednika. 

7. Sjednica Komisije može se održati ako je prisutna većina članova. 

8. Komisija donosi odluke većinom glasova članova Komisije. 

 

 

 

                           Šef 

                                                                                                 Odjeljenja za obrazovanje 

     Rizo Čivić, dipl. ing. 

          Na osnovu člana 21. i člana 22. Zakona o Vladi Brčko distrikta Bosne i Hercegovine („Službeni glasnik 

Brčko distrikta BiH“, brojevi: 19/07, 36/07, 38/07, 2/08, 17/08 i 23/08) i člana 27. stav (3) Zakona o visokom 

obrazovanju u Brčko distriktu Bosne i Hercegovine („Službeni glasnik Brčko distrikta BiH“, broj 30/09) šef 

Odjeljenja za obrazovanje, d o n o s i 

 

 

PRAVILNIK  

O SASTAVU I RADU KOMISIJE MATIČARA 

 

 

Član 1. 

(Predmet pravilnika) 

 

                   Ovim pravilnikom propisuje se sastav i rad Komisije matičara koja se formira u postupku osnivanja 

visokoškolske ustanove (u daljnjem tekstu: Komisija), zadaci, odlučivanje, kao i druga pitanja od značaja za rad 

i nadležnost Komisije. 

 

Član 2. 

(Imenovanje Komisije) 

 

Osnivač visokoškolske ustanove, odnosno Vlada Brčko distrikta BiH (u daljnjem tekstu: Vlada) za ustanovu 

koju osniva Brčko distrikt BiH (u daljnjem tekstu: Distrikt), nakon dobijanja Odluke Skuštine Distrikta o 

opravdanosti osnivanja visokoškolske ustanove imenuje Komisiju. 

 

Član 3. 

(Sastav Komisije) 

 

(1) Komisija broji pet članova. 

(2) Komisija se imenuje iz reda redovnih  profesora, zavisno od prirode studija, odnosno studijskog programa. 

 

Član 4. 

(Sekretar Komisije) 

 

(1) Stručne i administrativne poslove Komisije obavlja sekretar Komisije. 

(2) Sekretar Komisije može biti samo diplomirani pravnik. 

Član 5. 

(Akt o imenovanju) 

 

        Akt o imenovanju Komisije sadrži: 

a) Naziv visokoškolske ustanove koja se osniva, studijske programe i djelatnost visokoškolske 

ustanove; 

b) Broj članova Komisije, ime i prezime članova Komisije sa podacima o zvanju i poslovima koje 

obavljaju; 

c) Zadaci Povjerenstva, u skladu sa članom 27. stav (2) Zakona o visokom obrazovanju u Brčko 

distriktu BiH, su: 

- donosi nastavni plan i nastavne programe; 

- donosi opći akt o pravilima studiranja; 

- objavljuje konkurs i vrši odabir akademskog osoblja za sve uže nastavne, naučne, 

odnosno umjetničke oblasti ili nastavne predmete i za predviĎene studijske godine u 

skladu sa Standardima i normativima i jedinstvenim kriterijima za odabir u akademska 

zvanja; 

- utvrĎuje prijedlog statuta; 

- objavljuje konkurs i vrši odabir članova upravnog odbora; 

- predlaže broj studenata za upis u prvu studijsku godinu; 

- prati proces ispunjavanja ostalih uslova neophodnih za početak rada i daljnji rad 

visokoškolske ustanove koja se osniva; 

- dostavlja osnivaču izvještaj o ispunjenosti uslova potrebnih za početak i daljnji rad 

visokoškolske ustanove koja se osniva, sa obrazloženim kalendarom aktivnosti za 

donošenje osnivačkog akta , rokom za provjeru uslova za početak rada i daljnji rad i sa 

datumom početka rada visokoškolske ustanove koja je u osnivanju;   

d) Ime i prezime sekretara Komisije sa podacima o zvanju i poslovima koje obavlja: 

e) Rok za podnošenje izvještaja osnivaču. 

 

Član 6. 

( Nadležnost Komisije) 

 

          Odabir akademskog osoblja i odabir članova upravnog odbora vrši se na način i po postupku utvrĎenom 

Zakonom o visokom obrazovanju u Brčko distriktu BiH, s tim  što ovlaštenja i nadležnost organa visokoškolske 

ustanove i organa organizacionih jedinica  preuzima Komisija. 

 

Član 7. 

(RukovoĎenje) 

 

(1) Prvu sjednicu Komisije saziva najstariji član i rukovodi radom do izbora predsjednika Komisije. 

(2) Predsjednika Komisije biraju članovi Komisije većinom glasova na prvoj sjednici. 

(3) Komisija može imati i zamjenika predsjednika, a izbor se vrši na način i po postupku kao i za 

predsjednika. 

 

Član 8. 

(Rad i odlučivanje) 

 

(1) Komisija radi u sjednicama. 

(2) Sjednica Komisije može se održati samo ako je prisutna većina članova. 

(3) Komisija donosi odluke većinom glasova članova s tim da svaki član Komisije ima pravo da izdvoji i 

obrazloži svoje mišljenje. 

 

Član 9. 

( Zapisnik) 

 

(1) O radu na sjednici Komisije vodi se zapisnik. 

(2) Zapisnik potpisuju svi članovi Komisije. 



(3) Zapisniku se prilažu  kopije materijala koji je bio razmatran na sjednici. 

 

 

 

Član 10. 

(Prestanak rada) 
 

(1) Po završenim poslovima, Komisija podnosi izvještaj  osnivaču u roku utvrĎenom aktom o imenovanju. 

(2) Usvajanjem izvještaja iz stava (1) ovog člana Komisija prestaje sa radom. 

 

Član 11. 

(Sredstva za rad) 

 

Sredstva za rad Komisije obezbjeĎuje osnivač. 

 

Član 12. 

(Stupanje na snagu) 

 

Ovaj  pravilnik stupa na snagu danom donošenja i objavit će se u „Službenom glasniku Brčko distrikta 

BiH“.  

 

  

       Šef Odjeljenja za obrazovanje 

                    Rizo Čivić, dipl. ing. 

 

 

 

  


